
Fayzullayev Nurulla Baxromovich
Urganch RANCH texnologiya universiteti dotsenti, PhD.

Annotatsiya. Mazkur maqolada O‘zbekiston sharoitida kichik biznesni rivojlantirishda nostandart bandlik imkoniyatlaridan samarali
foydalanishning tashkiliy-iqtisodiy mexanizmlari tadqiq etildi. Tadqiqotning maqsadi — kichik biznes faoliyatida masofaviy bandlik,
to‘ligsiz ish vaqti, uy mehnati, o‘zini o‘zi band qilish va raqamli platformalar orqali ishlash kabi nostandart shakllarning iqtisodiy
imkoniyatlari hamda cheklovlarini aniqlash, ularni rasmiy iqtisodiyot, ijtimoiy himoya va mahsuldorlik talablari bilan uyg‘unlashtirish
bo‘yicha takliflar ishlab chiqgishdan iborat. Olingan natijalar davlat qo‘llab-quvvatlash choralari, hududiy bandlik dasturlari va kichik
biznesda zamonaviy mehnat shakllarini tartibga solish siyosati uchun amaliy ahamiyatga ega.

Kalit so‘zlar: nostandart bandlik, kichik biznes, masofaviy ish, o‘zini o‘zi band qilish, uy mehnati, raqamli platformalar, ijtimoiy
himoya, mehnat bozori, tashkiliy-iqtisodiy mexanizm.

AHHOTanusl. B maHHOW cTaThe WHCCIEOBAHBI OPTaHW3ANMOHHO-)KOHOMUYECKHE MeXaHU3MbI 3(P(EeKTHBHOTO WCHIONb30BAHUS
BO3MO)KHOCTEH HECTaHAApPTHOW 3aHATOCTH B PA3BUTHH MAJIOTO OM3HECA B YCIOBHX Y30ekucraHa. L{enp nccnenoBaHus 3aKI09aeTCs
B BBIBICHUH 9KOHOMHYECKHX BO3MOJKHOCTEH M OrpaHMYEHHH TAKMX HECTAHAAPTHBIX (DOPM 3aHATOCTH B AESATEILHOCTH MAllOro
Om3Heca, KaK JUCTaHIMOHHAs 3aHATOCTh, HEMOJNHOE pabdodee BpeMs, HAJOMHBIA TPy, CAaMO3aHATOCTh W pabora yepe3 HU(POBEIE
IaTGOPMBL, a TakXkKe B pa3pabOTKe MPEUIOKEHHUH MO MX COTVIACOBAHHMIO ¢ TpeOOBaHUSAMH (POpMAILHONH SKOHOMHUKH, COIHATBHOM
3aIIUTHl ¥ TMPOU3BOAUTENHEHOCTH Tpynda. [lomyueHHBIE pe3ynbTaThl MMEIOT MPAKTHYECKOe 3HA4eHHe ISl COBEPIICHCTBOBAHHS MeEp
TOCY/IapPCTBEHHOMN MOIEPIKKH, PETHOHANBHBIX IPOTPaMM 3aHITOCTH U TIOJUTHKH PETYINPOBAaHNS COBPEMEHHBIX (hOpM TpyAa B MaIoM
ousHece.

KuroueBble cii0Ba: HecTaHAapTHAS 3aHATOCTB, MaJIblii OM3HEC, TUCTAHIIMOHHAsSI paboTa, CAMO3aHATOCTh, HAJIOMHBIN TPy, IU(PPOBbIE
IaT(OpPMBI, COLMATbHAS 3aLUTA, PBIHOK TPY/a, OPraHU3a[HOHHO-9KOHOMHYECKUI MEXaHHU3M.

Abstract. This article examines the organizational and economic mechanisms for the effective use of non-standard employment oppor-
tunities in the development of small business under the conditions of Uzbekistan. The purpose of the study is to identify the economic
opportunities and constraints of such non-standard forms of employment in small business activities as remote employment, part-time
work, home-based work, self-employment, and work through digital platforms, as well as to develop proposals for aligning them with
the requirements of the formal economy, social protection, and labor productivity. The obtained results have practical significance for
improving state support measures, regional employment programs, and the policy framework for regulating modern forms of labor in
small business.

Keywords: non-standard employment, small business, remote work, self-employment, home-based work, digital platforms, social
protection, labor market, organizational and economic mechanism.

KIRISH

Jahon mehnat bozorida standart bandlik modelidan chetlashuv, ya’ni doimiy, to‘liq ish vaqtiga asoslangan hamda
bitta ish beruvchi bilan barqaror mehnat munosabatlariga tayanuvchi shakllardan tashqari turli mehnat ko‘rinishlarining
kengayishi barqaror tendensiyaga aylandi. Xalqaro mehnat tashkiloti nostandart bandlikni vaqtinchalik ish, to‘ligsiz va
chaqiruv asosidagi ish, ko‘p tomonlama mehnat munosabatlari, shuningdek, niqoblangan yoki bog‘liq o‘zini o°zi band
qilish kabi turlarni qamrab oluvchi keng kategoriya sifatida tavsiflaydi [1; 2].

Bunday shakllar mehnat bozoriga moslashuvchanlik olib kirishi bilan birga, ular formallashuv, mehnat huquqlari
va ijtimoiy sug‘urta tizimi bilan yetarli darajada uyg‘unlashtirilmaganda, norasmiy bandlikning ortishi, daromadlar
barqarorligining pasayishi hamda mahsuldorlik darajasining sustlashishiga sabab bo‘lishi mumkin [1; 5].

O‘zbekiston sharoitida mazkur masala alohida ahamiyat kasb etadi. Bir tomondan, kichik biznes ish o‘rinlari yaratish,
xizmatlar bozorini kengaytirish, aholi daromadlarini diversifikatsiya qilish va hududiy tadbirkorlikni rivojlantirishning
asosiy drayverlaridan biri hisoblanadi. Ikkinchi tomondan, aynan ushbu sektorda mehnatni tashkil etishning moslashuvchan
shakllari — masofaviy ish, to‘ligsiz ish vaqti, uy mehnati, frilans, o‘zini o°zi band qilish hamda platformaviy faoliyat —

jadal sur’atlarda rivojlanmoqda [3; 4; 12; 13].

Shu sababli nostandart bandlikni kichik biznes samaradorligini oshiruvchi zamonaviy institut sifatida o‘rganish
iqtisodiy hamda amaliy jihatdan dolzarb ahamiyatga ega.

Magolaning maqsadi — O‘zbekistonda kichik biznesni rivojlantirishda nostandart bandlik imkoniyatlaridan samarali
foydalanishning amaliy mexanizmlarini asoslash, ularning hozirgi holatini rasmiy statistika hamda huquqiy manbalar
asosida baholash, shuningdek, takomillashtirish bo‘yicha ilmiy asoslangan takliflarni ishlab chiqishdan iborat.

MAVZUGA OID ADABIYOTLAR SHARHI

Nostandart bandlik nazariyasidagi zamonaviy yondashuvlar, asosan, Xalqaro mehnat tashkiloti tahlillariga tayanadi.
XMTning yirik hisobotida nostandart bandlikning to‘rtta asosiy toifasi — vagqtinchalik bandlik, to‘ligsiz va chaqiruv
asosidagi ish, ko‘p tomonlama mehnat munosabatlari hamda bog‘liq o°zini o°zi band qilish — ajratib ko‘rsatilgan [1].
Mazkur yondashuv mehnat shakllarining xilma-xilligi iqtisodiy moslashuvchanlikni oshirishini e’tirof etgan holda,
minimal kafolatlar, teng mehnat huquqlari va ijtimoiy himoya mexanizmlarini kuchaytirish zarurligini ham ta’kidlaydi
[1;2].

OECD tadqiqotlarida O‘zbekistonda ragamli ko‘nikmalar hamda raqamli transformatsiya kichik biznes
raqobatbardoshligini oshirishning muhim omili sifatida baholanadi. Tahlillarda raqamli xizmatlardan foydalanish darajasi
ortib borayotganiga qaramasdan, ko‘plab firmalarda ragamli va komplementar ko‘nikmalarning yetishmasligi, xabardorlik
darajasining pastligi hamda institutsional qo‘llab-quvvatlashning cheklanganligi saqlanib qolayotgani qayd etiladi [3].

Jahon bankining mamlakat iqtisodiy memorandumida esa xususiy sektor yetakchiligidagi iqtisodiy o°sishni
jadallashtirish uchun regulyator to‘siglarni kamaytirish, bozor nomutanosibliklarini bartaraf etish, infratuzilma hamda
texnologik cheklovlarni qisqartirish muhim omil sifatida asoslab berilgan [4].

UNDP hamda CERR tomonidan tayyorlangan 2025-yilgi hisobotda O‘zbekistonda norasmiy mehnat va norasmiy
bandlik hanuz sezilarli ulushga ega ekani, ayniqsa xizmatlar, savdo va qishloq xo‘jaligi bilan bog‘liq faoliyat turlarida
ushbu holat yuqori darajada kuzatilishi qayd etiladi [5]. Shu bois o‘zini o‘zi band qilish va platformaviy faoliyatni faqat
ro‘yxatdan o‘tkazish bilan cheklanmasdan, uni ijtimoiy himoya, soliq tarixini yuritish hamda moliyaviy xizmatlardan
foydalanish imkoniyatlari bilan uyg‘unlashtirish zarurligi ta’kidlanadi [5].

O‘zbekiston olimlari hamda mabhalliy tahlillarda kichik biznesning mehnat bozoridagi o‘rni, o‘zini o‘zi band
qilish va mikrotadbirkorlikni qo‘llab-quvvatlash masalalariga alohida e’tibor qaratilmoqda. Biroq mavjud tadqiqotlarda
nostandart bandlikni kichik biznes samaradorligi, formallashuv jarayonlari va ijtimoiy himoya mezonlari bilan uzviy
bog‘liq holda baholovchi kompleks yondashuv yetarli darajada shakllanmagan. Mazkur maqola ushbu ilmiy bo‘shligni
gisman to‘ldirishga qaratilgan.

TADQIQOT METODOLOGIYASI

Tadqiqotda nostandart bandlikka oid xalqaro va milliy yondashuvlarni solishtirish maqsadida qiyosiy tahlil usulidan
foydalanildi. Kichik biznes hamda mehnat bozorining asosiy ko‘rsatkichlaridagi o‘zgarishlarni baholash uchun statistik-
dinamik tahlil qo‘llanildi. Mehnat qonunchiligi, o‘zini o°zi band qilish va uy mehnatiga oid huquqiy bazani o‘rganishda
institutsional tahlil usullaridan foydalanildi. Nostandart bandlikdan samarali foydalanish mexanizmlarini o‘zaro bog‘liq
elementlar tizimi sifatida ifodalashda esa tizimli yondashuv asos qilib olindi.

Empirik baza sifatida O‘zbekiston Respublikasi Milliy statistika qo‘mitasining ochiq statistik ma’lumotlari, rasmiy
press-relizlari, Lex.uz qonunchilik ma’lumotlari, shuningdek Xalgaro mehnat tashkiloti, OECD, Jahon banki hamda
UNDPning so‘nggi tahliliy materiallari olindi [1-15].

TAHLIL VA NATIJALAR

O‘zbekistonda mehnat bozori ko‘rsatkichlari kichik biznes hamda nostandart bandlik masalalarini alohida o‘rganish
zarurligini ko‘rsatadi. 2024-yilda iqtisodiy faol aholi soni 15 097,9 ming kishini tashkil etgan bo‘lib, bandlik darajasi 68,3
foiz, ishsizlik darajasi esa 5,5 foizni tashkil gilgan [15].

Shu davrda kichik tadbirkorlik subyektlarining jami bandlikdagi ulushi 74,5 foizga teng bo‘lib, ushbu sektorda
bandlar soni 10 628,7 ming kishiga yetgan [10; 11]. Mazkur ko‘rsatkichlar kichik biznes mehnat bozorida asosiy ish
beruvchi funksiyasini bajarayotganini anglatadi.

2026-yil 1-yanvar holatiga ko‘ra, faol kichik biznes subyektlari soni 1 201,6 mingtaga yetgan [12]. 2025-yil yanvar—
iyun oylarida 40,3 mingta yangi kichik korxona va mikrofirma tashkil etilgan bo‘lib, ularning asosiy qismi savdo, gishloq,
o‘rmon va baliqchilik, boshqa xizmatlar, sanoat hamda yashash va ovqatlanish xizmatlari sohalariga to‘g‘ri kelgan [12].

2025-yil yanvar—iyun oylarida kichik biznesning YalMdagi ulushi 49,6 foizni tashkil etgan [12], 2025-yil yanvar—
dekabr oylarida esa bozor xizmatlarida kichik biznes ulushi 56,7 foizga yetgan [14]. Mazkur ma’lumotlar kichik
biznesda mehnatni talabga tez moslashtirish ehtiyoji yuqori ekanini, demak, nostandart bandlik shakllari uning iqtisodiy
arxitekturasining tabiiy elementiga aylanib borayotganini ko‘rsatadi.

2025-yildagi aholi umumiy daromadlari tarkibi ham ushbu xulosani tasdiqlaydi. Jami daromadlar tarkibida kichik
biznesdan olinayotgan daromad ulushi 58,0 foizni, o°zini o‘zi band qilishdan olinayotgan daromad esa 34,0 foizni tashkil
etgan [13]. Boshqacha aytganda, nostandart va gibrid mehnat shakllari mehnat bozorining chekka segmenti emas, balki
aholi daromadlari tizimining muhim funksional qismiga aylangan (1-jadval).

g)-};lgg’l?ilstonda kichik biznes va nostandart bandlik imkoniyatlarini baholash uchun muhim indikatorlar!
Ko‘rsatkich Qiymat Tahliliy ahamiyati
Iqtisodiy faol aholi soni, 2024-yil 15 097,9 ming kishi ?f{)eﬁzggi"zori“mg umumiy hajmini
Bandlik darajasi, 2024-yil 68.3 % ish bilan ta minlash fonida baholash
Ishsizlik darajasi, 2024-yil 5.5% Moslashuvchan ish shakllariga ehtiyojni

izohlaydi

Kichik biznesning jami bandlikdagi
ulushi, 2024-yil

Kichik biznesda bandlar soni, 2024-yil | 10 628,7 ming kishi

Faol kichik biznes subyektlari, 2026-
yil 01-yanvar

Kichik biznes mehnat bozorining asosiy
segmenti ckanini ko‘rsatadi

Nostandart bandlikni qo‘llash salohiyati
kengligini anglatadi

74,5 %

Kichik biznes infratuzilmasining

1201,6 mingta ko‘lamini aks ettiradi

Yangi kichik korxona va Kichik biznesning yangilanish sur’atini

mikrofirmalar, 2025-yil yanvar—iyun 40,3 mingta ko‘rsatadi
Kichik b 1znesning YaIMdagi ulushi, 49,6 % Iqtisodiy o‘sishdagi o‘rnini ko‘rsatadi
2025-yil yanvar—iyun
Kichik biznesning bozor Xizmatlar sohasida moslashuvchan
xizmatlaridagi ulushi, 2025-yil 56,7 % mehnat shakllari ahamiyati yuqoriligini
yanvar—dekabr bildiradi
Kichik biznesdan olinayotgan daromad 0 Uy xo‘jaliklari daromadidagi tizimli
. . 58,0 % S A .
ulushi, 2025-yil o‘rnini ko‘rsatadi
O‘zini 0‘zi band qilishdan olinayotgan 34.0 % Gibrid va mustaqil mehnat shakllari
daromad ulushi, 2025-yil e ahamiyatini aks ettiradi

1-rasm. O‘zbekistonda kichik biznesning bandlikdagi o'rni,

1 Manba: muallif tomonidan [10]-[15] manbalar asosida tuzilgan.
2 Manba: [10] va [11] ma’lumotlari asosida muallif ishlanmasi.

O‘zbekistonda nostandart bandlikning ayrim shakllari uchun huquqiy baza so‘nggi yillarda sezilarli darajada
kengaydi. Yangi Mehnat kodeksida masofaviy ish bo‘yicha alohida bo‘lim ajratilgan bo‘lib, 452-456-moddalarda
masofaviy mehnatning huquqiy tartibi, doimiy va vaqtinchalik masofaviy ish, aralash rejim hamda tegishli mehnat
shartnomasi masalalari nazarda tutilgan [6].

Shuningdek, Kodeksning 193-moddasida moslashuvchan ish vaqti rejimi, 7744-7778-qatorlarda esa to‘ligsiz
ish vaqtining shartnoma asosida yoki ayrim hollarda majburiy tartibda joriy etilishi hamda mehnatga haq to‘lashning
proporsional mexanizmi belgilab qo‘yilgan [6]. Mazkur holat nostandart bandlik shakllarini mehnat huquqi maydonidan
tashqarida emas, balki uning doirasida tartibga solish boshlanganini anglatadi.

O‘zini 0°zi band qilish bo‘yicha muhim institutsional qadam 2020-yildagi PQ-4742-son qaror orqali amalga oshirildi.
Ushbu hujjat bilan o‘zini o‘zi band qilgan shaxslar shug‘ullanishi mumkin bo‘lgan faoliyatlar ro‘yxati kengaytirildi,
ro‘yxatdan o‘tishning xabar berish tartibi, QR-kod orqali tasdiglash hamda ijtimoiy soligni to‘lashning soddalashtirilgan
mexanizmi belgilandi [7]. Qarorda internet orqali xizmat ko‘rsatuvchi frilanserlar uchun ham alohida huquqiy imkoniyatlar
nazarda tutilgan [7].

Kasanachilik mehnatini rivojlantirish bo‘yicha 2022- va 2023-yillarda qabul qilingan Prezident qarorlari ham
nostandart bandlikni qonuniy hamda institutsional maydonga olib kirishga xizmat qildi. 2022-yilgi qarorda kasanachilik
orqali bandlikni ta’minlashni kengaytirish masalasi davlat siyosatining alohida yo‘nalishi sifatida belgilangan [8]. 2023-
yilgi qarorda esa kasanachilikni yanada rivojlantirish choralari belgilanib, tadbirkorlik subyektlari tomonidan o°zini o‘zi
band qilgan shaxslarni ishlab chiqarish, xizmat ko‘rsatish va ishlar bajarishga jalb qilish imkoniyatlari kengaytirildi [9].

Mazkur huquqiy o‘zgarishlar kichik biznes uchun mehnatni tashkiliy jihatdan moslashuvchan tashkil etishga, aynigsa
ayollar, yoshlar va hududiy mehnat resurslarini faollashtirishga xizmat qilishi mumkin.

Shu bilan birga, amaldagi baza hali ham takomillashtirishni talab etadi. Masofaviy xodim, to‘ligsiz ish vaqtida
ishlovchi xodim, uy mehnatchisi, platformaviy ijrochi va o‘zini o‘zi band qilgan shaxslarning soliq, ijtimoiy sug‘urta
hamda mehnat huquqiga oid rejimlari o‘zaro to‘liq muvofiglashtirilmagan. Natijada, nostandart bandlik ayrim hollarda
formal iqtisodiyotga chiqish ko‘prigi bo‘lishi bilan birga, qo‘shimcha tartibga solishni ham talab qilishi mumkin [1; 5].

Tahlil natijalari nostandart bandlikdan samarali foydalanishni ta’minlaydigan beshta ustuvor mexanizmni ajratib
ko‘rsatish imkonini beradi.

Birinchidan, huqugqiy tabaqalashuv (differensiatsiya) mexanizmi. Nostandart bandlikning turli shakllari uchun
yagona emas, balki magbullashtirilgan huquqiy rejimlar zarur. Masofaviy ish, to‘ligsiz ish vaqti, uy mehnati, platformaviy
xizmat va o‘zini o‘zi band qilishni aniq tasniflash mehnat shartnomasi bilan fuqarolik-huquqiy munosabatlar o‘rtasidagi
chegaralarni aniqlashtiradi [1; 6; 7]. Bu ish beruvchilar uchun huquqiy aniqlik, ishchilar uchun esa kafolatli magom
yaratadi.

Ikkinchidan, raqamli identifikatsiya va elektron shartnoma tuzish mexanizmi. OECD hisobotida
ta’kidlanganidek, O‘zbekistonda ragamli ko‘nikmalar va raqamli transformatsiya darajasi biznes o‘sishini jadallashtirishda
muhim omil hisoblanadi [3]. Nostandart bandlikni rasmiylashtirish uchun elektron shartnoma, elektron to‘lov, QR-kodli
ro‘yxatdan o‘tish, platformaviy hisob-kitob va raqamli mehnat tarixi tizimlarini joriy etish lozim. Bu nafaqat hisobga
olishni yaxshilaydi, balki kichik biznesning kredit tarixi va soliq intizomini ham mustahkamlaydi.

Uchinchidan, portativ ijtimoiy himoya mexanizmi. UNDP hisobotida norasmiy mehnatning asosiy muammolaridan
biri sifatida ijtimoiy himoya tizimidan tashqarida qolish holati qayd etiladi [5]. Shu bois o‘zini o‘zi band qilganlar,
platformaviy ijrochilar va gisman ish vaqtida ishlovchilar uchun pensiya staji, kasallik, onalik, mehnatga layoqatsizlik
hamda qisqa muddatli daromad yo‘qotish xavflarini qamrab oluvchi portativ sug‘urta paketlarini ishlab chiqish zarur.
Bunda to‘lovlarning bir qismi ish beruvchi, bir qismi ijrochi, yana bir qismi esa davlat tomonidan subsidiyalanishi mumbkin.

To‘rtinchidan, mikromalaka va qayta tayyorlash mexanizmi. Kichik biznes uchun buxgalteriya autsorsingi,
SMM, onlayn savdo, grafik dizayn, IT-qo‘llab-quvvatlash, tarjima, kuryerlik va logistika dispetcherligi kabi ko‘plab
faoliyat turlari aynan nostandart bandlik formatlarida rivojlanmoqda. Shu sababli qisqa muddatli, bozor talabiga mos
hamda sertifikatlanuvchi mikromalaka dasturlarini keng joriy etish magsadga muvofiq [3].

Beshinchidan, platformaviy moliyaviy rag‘bat mexanizmi. Jahon banki tadqiqotida xususiy sektor o°sishi uchun
moliyaviy resurslarga kirish va raqobat mubhitining muhimligi ta’kidlanadi [4]. Agar nostandart ishlovchilar hamda
mikrobiznes subyektlari elektron shartnoma, elektron to‘lov va ijtimoiy soliq to‘lovlari orqali rasmiy raqamli iz qoldirsa,
ushbu tarix asosida mikrokredit, faktoring, aylanma mablag® va sug‘urta mahsulotlariga kirishni yengillashtirish mumkin
bo‘ladi. Bu nostandart bandlikni nafaqat bandlik shakli, balki formal moliyaviy infratuzilmaga kirish kanaliga aylantiradi
(2-jadval).

2-jadval

Nostandart bandlikdan samarali foydalanishni takomillashtirishning ustuvor mexanizmlari®

Mexanizm

Asosiy mazmun

Instrumentlar

Kutilayotgan natija

Huquqiy differensiatsiya

Nostandart bandlik turlari uchun
aniq huquqiy rejimlarni belgilash

Klassifikator, shartnoma
shablonlari, huquqiy testlar

Niqoblangan mehnat
munosabatlari qisqaradi

Raqamli identifikatsiya

Ishni, to‘lovni va ro‘yxatdan
o‘tishni raqamli tizimga ulash

Elektron shartnoma, QR-
ro‘yxatdan o‘tish, elektron to‘lov

Formallashuv va shaffoflik
oshadi

Portativ ijtimoiy himoya

Moslashuvchan ishlovchilarni
sug‘urta paketlari bilan qamrab
olish

Pensiya, kasallik, onalik va
daromad yo‘qotish paketlari

[jtimoiy xavflar kamayadi

Mikromalaka va qayta
tayyorlash

Qisqa muddatli va bozorga mos
tayyorgarlik dasturlarini ishlab
chiqish

Sertifikatli kurslar, onlayn o‘qish,
hududiy buyurtma

Mehnat mahsuldorligi va
raqamli ko‘nikmalar o‘sadi

Platformaviy moliyaviy
rag‘bat

Rasmiy raqamli tarix asosida
moliyaga kirishni yengillashtirish

Mikrokredit, skoring, faktoring,
sug‘urta

Kichik biznesning o‘sish
salohiyati kuchayadi

Nostandart bandlikning kichik biznes uchun igtisodiy afzalligi shundaki, u talabning mavsumiy yoki siklik
o‘zgarishlariga tez moslashish imkonini beradi. Masalan, xizmatlar, savdo, logistika, ta’lim, kreativ industriya, IT
va konsalting kabi sohalarda ish hajmi doimiy emas. Shu bois barcha funksiyalar uchun to‘liq stavkali, doimiy
personal saglash har doim ham samarali bo‘lavermaydi. Bunday sharoitda gisman ish vaqti, loyiha asosida
ishlash, autsorsing yoki masofaviy ish mahsulot va xizmat tannarxini moslashtirishga yordam beradi [1; 3].

Biroq amaliyot shuni ko‘rsatadiki, moslashuvchanlikning o‘zi samaradorlikka teng emas. Agar nostandart mehnat
munosabatlari shartnoma, hisob-kitob va ijtimoiy kafolatlar bilan ta’minlanmasa, ish beruvchi qisqa muddatli foyda
ko‘rishi mumkin, ammo uzoq muddatda kadrlar aylanuvchanligi, malakaning yo‘qolishi, ish sifati pasayishi hamda
reputatsion xarajatlar ortishi ehtimoli yuzaga keladi [1; 5].

Birinchidan, nigoblangan mehnat munosabatlari xavfi mavjud. Ayrim hollarda doimiy mehnat funksiyasiga ega
xodim fuqarolik-huquqiy ijrochi yoki “o‘zini o‘zi band qilgan shaxs” sifatida rasmiylashtirilishi mumkin. Bu mehnat
munosabatlarining huquqgiy mazmunini o‘zgartirmasdan, faqat tashqi shaklini almashtirish orqali ish beruvchi xarajatlarini
qisqartirishga xizmat qiladi. Natijada xodim mehnat ta’tili, ish vaqti kafolatlari, kasallik varaqasi va boshqa ijtimoiy
huquqglardan cheklanishi mumkin [1; 6; 7]. Shu sababli mehnat inspeksiyasi va soliq organlari uchun xavfga asoslangan
monitoring mezonlarini ishlab chiqish muhimdir.

Ikkinchidan, raqamli ajralish xavfi mavjud. OECD tahliliga ko‘ra, raqamli infratuzilma yaxshilanib borayotgan
bo‘lsa-da, firmalarning katta qismi raqgamli ko‘nikmalar va ragamli boshqaruv usullarini yetarli darajada o‘zlashtirmagan
[3]. Bu esa platformaviy mehnat yoki masofaviy ish imkoniyatlaridan hududlar va tarmogqlar kesimida notekis
foydalanishga olib keladi. Shu bois raqamli transformatsiya faqat texnik infratuzilma emas, balki menejment ko ‘nikmalari,
kiberxavfsizlik, onlayn buxgalteriya hamda elektron hujjat aylanishi bilan birgalikda rivojlantirilishi lozim.

Uchinchidan, ijtimoiy himoya qamrovini kengaytirish zarurati saqlanib qolmoqda. O‘zini o‘zi band qilish
tizimi ro‘yxatdan o‘tish va pensiya hisobi nuqtai nazaridan muhim qadam bo‘lsa-da, barcha nostandart ishlovchilarni
to‘liq ijtimoiy sug‘urta bilan qamrab olmaydi [5; 7]. Agar mehnat bozorida moslashuvchan ish shakllari tez o°ssa, ammo
ijtimoiy himoya tizimi mos ravishda takomillashmasa, mehnat bozori ikki qatlamli tizimga aylanishi mumkin: bir tomonda
kafolatlangan standart ish joylari, ikkinchi tomonda esa yuqori noaniqlikka ega moslashuvchan faoliyatlar. Bu holat o‘rta
muddatda tengsizlikning ortishiga olib kelishi mumkin.

To‘rtinchidan, mahsuldorlik xavfi ham mavjud. Jahon banki hisobotiga ko‘ra, O‘zbekiston igtisodiyotida mehnat
mahsuldorligi farqlari va regulyator to“siqlar hali ham o‘sish imkoniyatlarini cheklaydi [4]. Agar nostandart bandlik asosan
past malakali, past qo‘shilgan giymatli segmentlarda jamlanib qolsa, u kichik biznesning raqobatbardoshligini oshirish
o‘rniga, kam daromadli va past mahsuldorlikli modelni mustahkamlashi mumkin. Shu sababli nostandart bandlikni yuqori
qo‘shilgan qiymatli xizmatlar, kreativ va raqamli faoliyatlar bilan bog‘lash ustuvor yo‘nalish bo‘lishi kerak.

Shu nuqtai nazardan, tavakkallarni kamaytirish bo‘yicha amaliy yondashuv quyidagilarni gamrab oladi:

a) mehnat munosabatlarini aniqlash uchun huquqiy testlar va mezonlarni joriy etish;

b) ragamli platformalar uchun minimal shaffoflik va ma’lumot almashish standartlarini belgilash;

v) nostandart ishlovchilarga nisbatan qisman majburiy portativ ijtimoiy sug‘urta paketlarini bosqichma-bosqich
ishga tushirish;

g) nostandart faoliyatdan standart biznesga o‘tishni yengillashtiruvchi “o‘sish yo‘laklari™ni yaratish.

Mazkur yondashuv nostandart bandlikni norasmiy mehnatning manbai emas, balki tadbirkorlik ekotizimining
tartibga solingan va mahsuldor segmentiga aylantirishga xizmat qiladi.

Empirik ma’lumotlar kichik biznesda nostandart bandlik imkoniyatlari yuqori ekanini ko‘rsatadi, biroq ulardan

3 Manba: muallif tomonidan [1], [3]-[9] manbalar asosida tuzilgan.

samarali foydalanish uchun “moslashuvchanlik—formallashuv—ijtimoiy himoya—mahsuldorlik” zanjirini barqarorlashtirish
zarur. Agar moslashuvchanlik faqat ish beruvchining xarajatlarini qisqartirish vositasiga aylansa, bunday bandlik gisqa
muddatda ish o‘rinlari yaratishi mumkin, ammo o‘rta muddatda daromadlar beqarorligi hamda malakaning qadrsizlanishiga
olib kelishi ehtimoli mavjud [1; 5].

Aksincha, ragamli hisobga olish, huquqiy aniqlik va portativ ijtimoiy himoya bilan uyg‘unlashtirilgan nostandart
bandlik kichik biznes uchun xarajatlar moslashuvchanligini saqlagan holda, mehnat resurslaridan samarali foydalanishni
ta’minlaydi.

Shu nuqtai nazardan, maqolada taklif etilayotgan yondashuv markazida ikki tomonlama maqsad turadi:

birinchidan, kichik biznes uchun mehnatni tashkil etishning adaptiv modellarini kengaytirish;

ikkinchidan, ushbu modellarni norasmiylik shakli emas, balki rasmiy iqtisodiy faoliyatning zamonaviy formatiga
aylantirish.

Bunda samaradorlik mezoni faqat ish o‘rni yaratish bilan cheklanmay, quyidagi kompleks natijalar orqali baholanishi
lozim:

— huquqiy aniqlik va shartnomaviy shaffoflikning oshishi;

—xodimning rasmiy daromad tarixi hamda kredit resurslariga kirish imkoniyatining kengayishi;

— ish beruvchi uchun mehnat xarajatlarining mavsumiy va siklik talabga moslashishi;

—raqamli ko‘nikmalar hamda mehnat mahsuldorligining o°sishi;

— ijtimoiy himoya bilan qamrov darajasining ortishi.

Mazkur mezonlar asosida nostandart bandlikni “muammo” yoki “inqiroz belgisi” sifatida emas, balki zamonaviy
kichik biznes iqtisodiyotining zarur institutsional formati sifatida baholash maqsadga muvofiqdir. Biroq bu yondashuv
davlatning soliq, mehnat, ijtimoiy sug‘urta hamda raqamli platformalar sohasidagi o‘zaro muvofiqlashtirilgan siyosati
mavjud bo‘lgandagina amaliy samara beradi.

XULOSA VA TAKLIFLAR

Olib borilgan tadqiqotlar quyidagi xulosalarni shakllantirish imkonini berdi. Birinchidan, nostandart bandlik
O*zbekistonda kichik biznes rivoji uchun muhim iqtisodiy omilga aylanib bormoqda. Mazkur holat kichik biznesning jami
bandlikdagi 74,5 foizlik ulushi hamda ushbu sektorda 10,6 mln nafardan ortiq aholining bandligi bilan tasdiglanadi [10;
11]. Ikkinchidan, aholi daromadlari tarkibida kichik biznes va o‘zini 0°zi band qilishdan olinayotgan daromad ulushining
yugqoriligi nostandart mehnat shakllarining iqtisodiy ahamiyatini yanada oshirmoqda [13]. Demak, ushbu sohani tartibga
solish masalasi nafaqat mehnat munosabatlari, balki daromad siyosati hamda kambag‘allikni qisqartirish strategiyasining
ham muhim tarkibiy qismi hisoblanadi.

Uchinchidan, huquqiy baza sezilarli darajada kengaygan bo‘Isa-da, nostandart bandlik shakllari bo‘yicha soliq, mehnat
va ijtimoiy himoya rejimlari o‘rtasida to‘liq integratsiya hali yakuniy shakllanmagan [6—9]. Bu esa mazkur yo‘nalishda
go‘shimcha takomillashtirish zaruratini ko‘rsatadi. To‘rtinchidan, raqamlashtirish, elektron kontraktlash va platformaviy
hisob-kitoblarni joriy etish nostandart bandlikni rasmiylashtirishning eng samarali kanallaridan biri hisoblanadi [3; 7].

Shu asosda quyidagi amaliy takliflar ilgari suriladi: nostandart bandlik shakllari bo‘yicha milliy huquqiy
klassifikatorni joriy etish, elektron mehnat shartnomasi va platformaviy mehnat reyestrini bosqichma-bosqich ishga
tushirish, o‘zini o°‘zi band qilganlar hamda platformaviy ijrochilar uchun portativ ijtimoiy himoya paketlarini ishlab
chiqish, hududlar va tarmoqlar kesimida qisqa muddatli mikromalaka dasturlarini moliyalashtirish, elektron to‘lov va soliq
tarixi asosida mikrokreditlash hamda sug‘urta instrumentlarini yaratish, shuningdek, nostandart bandlik samaradorligini
baholash maqsadida formallashuv, daromad barqarorligi, mehnat mahsuldorligi va ijtimoiy qamrov indikatorlarini rasmiy
monitoring tizimiga kiritish magsadga muvofiqdir.

Yakuniy xulosa sifatida ta’kidlash joizki, kichik biznesni rivojlantirishda nostandart bandlik imkoniyatlaridan samarali
foydalanishni takomillashtirish mexanizmi mehnat xarajatlarini qisqartirish siyosatiga emas, balki moslashuvchanlik,
formallashuv, ragamli hisobga olish va ijtimoiy himoyani uyg‘unlashtiruvchi kompleks institutsional yondashuvga
asoslanishi lozim.

